
1 Pwrpas y cyfarwyddyd
Cefndir
1.1
Mae’r pecyn yma, sy’n cefnogi’r cyfrif ac sy’n cynnwys rhestr wirio i baratoi ar gyfer y cyfrif, templedi o waith papur a siartiau llif, wedi cael ei ddylunio i ddarparu cefnogaeth wrth baratoi a dosbarthu cyfrif effeithiol.  Datblygwyd y cymorth hwn mewn ymateb i drafodaethau gyda Swyddogion Canlyniadau Rhanbarthol yn dilyn etholiad Senedd Ewrop ym mis Mehefin 2009, lle gwnaethon nhw grybwyll,  gyda’i gilydd, y byddai rheoli’r cyfrif yn un  rhan o’r broses etholiadol a fyddai’n manteisio o gael cyfarwyddyd pellach cyn etholiad cyffredinol nesaf Senedd y DU.
1.2
Mae’r cymorth ar gyfer y cyfrif yr ydym wedi’i ddatblygu wedi cael ei lunio drwy ymgynghoriad â’r gweithgor Etholiadau a Chofrestru.  Gellir cael rhagor o wybodaeth ynghylch aelodaeth a’r termau cyfeirio ar gyfer y grŵp yma oddi ar wefan y Comisiwn yn: http://www.electoralcommission.org.uk/guidance/resources-for-electoral-administrators/uk-parliamentary-elections.
Pwrpas y cyfarwyddyd
1.3
Cyfrif effeithiol yw un: 
· sy’n cynhyrchu canlyniad cywir 
· sy’n dryloyw, diogel, cyson ac sy’n cael ei ddosbarthu’n broffesiynol 
· sydd â llwybr archwilio clir a diamwys 
· sy’n rheoli disgwyliadau fel bod yr holl fudd-ddeiliaid yn hyderus ynghylch gonestrwydd y systemau sy’n cael eu defnyddio a’r canlyniadau terfynol
· sy’n gosod meini prawf clir ar gyfer ailgyfrif

· sy’n cynhyrchu canlyniadau sy’n cael eu derbyn ac sydd ddim yn cael eu herio
1.4
Rydym yn sylweddoli bod sawl dull gwahanol o reoli cyfrif ac mewn rhai achosion, bydd y dull a ddefnyddir yn cael ei ddylanwadu gan faint a math yr adeilad sy’n cael ei ddefnyddio fel lleoliad y cyfrif, ond dylai pa bynnag ddull sy’n cael ei ddefnyddio fedru dosbarthu’r egwyddorion a amlinellir uchod. 
1.5
Fodd bynnag, mae’r Comisiwn wedi ceisio datblygu model o’r cyfrif a allai gael ei ddefnyddio i gynorthwyo i ddosbarthu cyfrif effeithiol gyda’r egwyddorion a amlinellir uchod, ac ar yr amod y bo ymgeiswyr ac asiantiaid yn cael eu cyfarwyddo ynghylch y prosesau ynghlwm, fe fydd yn hollol dryloyw. 
1.6
Mae’r model canlyniadol o ‘r cyfrif yn rhannu’r cyfrif i rannau llai, haws eu rheoli, a’n darparu ar gyfer sortio a chyfrif nifer penodol o bapurau pleidleisio dilys. 

1.7
Mae’r pecyn cymorth hwn ar gyfer y cyfrif yn darparu cyfarwyddyd cam wrth gam o’r broses cyfrif, a ffurflenni enghreifftiol a fyddai eu hangen i redeg cyfrif effeithiol, sy’n dilyn y model yma.  Er mwyn dangos sut dylai’r ffurflenni hyn gael eu defnyddio, mae’r enghreifftiau sy’n cael eu cynnwys yn y cyfarwyddyd hwn wedi cael eu llenwi’n defnyddio ffigyrau o gyfrif ffug a gynhaliwyd gan y Comisiwn, lle cafodd 2,500 o bapurau pleidleisio eu cyfrif. 
A
Mae’r templedi ar gyfer pob ffurflen a gyfeirir atynt drwy gydol rhan 3 wedi cael eu dylunio ar ffurf Word ac Excel, a gellir eu llawrlwytho oddi ar wefan y Comisiwn yn: www.electoralcommission.org/uk/guidance/resources-for-electoral-administrators/uk-parliamentary-elections.
2 Paratoi ar gyfer y Cyfrif
Cyflwyniad
2.1
Mae cyfrif yr etholiad yn rhan bwysig o brosiect cymhleth a chyffrous.  Hyn yw’r peth pwysicaf i’r holl fudd-ddeiliaid, a chedwir llygad barcud arno.  O ganlyniad, mae’n bwysig iawn bod amser yn cael ei roi o’r neilltu i gynllunio ac i baratoi fel bod unrhyw broblemau ymarferol yn gallu cael eu canfod, a bod atebion i liniaru risgiau yn cael eu dogfennu, eu monitro a’u rhoi ar waith yn glir, lle bo angen. 
.

2.2
Er nad yw dyddiad etholiad cyffredinol Senedd y DU wedi’i osod yn bendant, dylid cynllunio ar gyfer y math yma o gyfrif ymhell cyn yr etholiad go iawn, yn enwedig o ystyried y gallai etholiad cyffredinol gael ei alw ar unrhyw bryd, ac y gallai diffyg paratoi achosi anawsterau mawr o ran dewis lleoliad addas ar gyfer y cyfrif a chael staff cymwys, sydd wedi’u hyfforddi’n dda.
A
Mae Rhan 16, ‘Planning the count’ o’r ddogfen Essentials of effective election management: planning for a UK Parliamentary general election, yn darparu rhagor o wybodaeth fanwl ar baratoadau’r cyfrif, gan gynnwys amseriad y cyfrif.
Mae Rhan E o gyfarwyddyd y Comisiwn i Swyddogion Canlyniadau Gweithredol, Managing a UK Parliamentary general election, hefyd yn rhoi manylion o’r prosesau sydd ynghlwm o ran dilysu a chyfrif y pleidleisiau. 
Paratoi ar gyfer y cyfrif
2.3
Atodiad ‘A’ – Mae rhestr wirio ar gyfer y cyfrif yn cynnig rhywfaint o gynigon a dulliau cynnar o weithredu i gynorthwyo’r broses gynllunio.  
Meini prawf llwyddiant
2.4
Mae templed sy’n nodi amcanion y cyfrif a’r dystiolaeth sydd ei angen i allu dangos bod y cyfrif wedi cael ei gynnal yn effeithiol wedi cael ei gynnwys yn Atodiad ‘B’.
3 Model o’r cyfrif
Mantais allweddol
3.1
Mae’r model o’r cyfrif a ddisgrifir yn y cyfarwyddyd hwn yn torri cyfrif pwysig i lawr i rannau hydrin sy’n rhoi rheolaeth i’r Swyddog Canlyniadau Gweithredol dros yr holl broses. 
3.2
Mae sawl Swyddog Canlyniadau Gweithredol wedi defnyddio’r dull hwn dros y blynyddoedd, yn enwedig mewn meysydd lle disgwylir canlyniadau agos. 
3.3
Pe byddai Swyddog Canlyniadau Gweithredol yn penderfynu defnyddio model newydd i gyfrif y pleidleisiau, mae’n bwysig bod staff yn cael eu hyfforddi’n dda a bod yr holl fudd-ddeiliaid yn cael eu cyfarwyddo’n llawn ynghylch y ffordd y bydd y cyfrif yn cael ei gynnal.  Dylid trefnu ymarfer sy’n cynnwys pob aelod allweddol o staff fel rhan o’r amserlen sy’n arwain at yr etholiad, i sicrhau bod pawb sydd ynghlwm yn deall eu rolau a’u cyfrifoldebau, i archwilio amseriad, ac i brofi unrhyw offer fydd yn cael eu defnyddio ar gyfer y cyfrif, e.e. gliniaduron, Cyfrifiaduron, ac ati. Gellir defnyddio’r ymarfer hwn hefyd i gyfarwyddo ymgeiswyr ac asiantiaid ynghylch beth i ddisgwyl yn y cyfrif ac i roi’r cyfle iddyn nhw i weld sut fydd y cyfrif yn cael ei gynnal.
Strwythur y cyfrif 
3.4
Gellir gweld strwythur cyfrif arferol, ynghyd â rolau a chyfrifoldebau, yn Atodiad ‘C’. Yn y pen draw, bydd maint y lleoliad yn pennu nifer y staff fydd yn cael mynychu ac felly, bydd y niferoedd sy’n cael eu crybwyll isod angen cael eu harolygu yng nghyd-destun y lle sydd ar gael a’r nifer y disgwylir i bleidleisio.
3.5
Fel y gellir gweld o strwythur y cyfrif yn Atodiad C, mae’r cyfrif ar y cyfan yn cael ei reoli gan y Swyddog Canlyniadau Gweithredol (neu Ddirprwy a benodir) drwy gymorth gan y staff canlynol:
· Pennaeth Etholaeth/Rheolwr Cyfrif - cyfrifol am y gwaith cyffredinol o ran cynorthwyo’r Swyddog Canlyniadau Gweithredol i drefnu’r broses ddyfarnu ac i gydlynu’r canlyniadau;
· Hyd at dri Swyddog Cyfrifeg ar gyfer pob Etholaeth (gellir dynodi un fel Uwch Swyddog i oruchwylio gwaith y tîm) sydd â’r rôl o: (i) roi’r ffigyrau o gyfrifon papurau pleidleisio’r Swyddogion Llywyddu ar ddatganiad dilysu er mwyn eu cymharu gyda’r nifer a ddarganfuwyd yn y blwch pleidleisio  (dylid dyrannu rhifau’r blychau pleidleisio i swyddogion cyfrifeg o flaenllaw e.e. blychau 1-20, 21-40, 41-60 i gyflymu’r broses o roi’r rhifau i mewn ); (ii) ychwanegu nifer y papurau pleidleisio heb eu defnyddio ar gyfer pob gorsaf bleidleisio;  (iii) llenwi’r datganiad dilysu ar ddiwedd cam un; (iv) cyfrif nifer y papurau pleidleisio y dylid eu dyrannu i bob pâr o gynorthwywyr cyfrif ar gyfer cam dau; (v) crynhoi cyfanswm y pleidleisiau ar gyfer pob ymgeisydd fel y cofnodwyd ar daflenni gyfrif y tîm, yn cynnwys y rhai hynny a ddyfarnwyd yn dda, a chofnodi nifer y pleidleisiau a wrthodwyd; a (vi) cynhyrchu crynodeb cyfun o ddatganiad y cyfrif fel y gall y Swyddog Canlyniadau Gweithredol ei rannu gyda’r ymgeiswyr a’u hasiantiaid;
· Hyd at dri o Oruchwylwyr galluog, sy’n gyfrifol am reoli tîm o hyd at ddeg o gynorthwywyr cyfrif; 
· Hyd at 50 o Gynorthwywyr Cyfrif yn gweithio mewn parau, yn ôl  cyfarwyddiadau gan y Goruchwylwyr Bwrdd.
(Mae’r niferoedd uchod yn tybio bod lle yn lleoliad y cyfrif i 50 o Gynorthwywyr Cyfrif sy’n gweithio mewn pum tîm mewn gosodiad ‘U’ neu ‘sgwâr’.   Mae cynllun sy’n dangos gosodiad arferol y cyfrif wedi’i atodi fel Atodiad ‘CH’).
Camau’r cyfrif
3.6
Dilysu’r blychau pleidleisio a sortio a chyfrif y pleidleisiau yw prif gamau’r cyfrif ond, wrth gwrs, mae gweithgareddau pwysig eraill yn cael eu cynnal sy’n cyfrannu at y broses gyffredinol.  Caiff y gweithgareddau hyn eu gosod mewn siart llif yn Atodiad ‘D’, a’u trafod yn fwy manwl yn y paragraffau canlynol. 
Cam 1- Cyflwyniad i’r cyfrif i’r holl fudd-ddeiliaid
3.7
Dylai holl staff y cyfrif gyrraedd y lleoliad mewn digon o amser i alluogi’r Swyddog Canlyniadau Gweithredol i ddarparu cyfarwyddyd terfynol ar unrhyw gyfarwyddiadau neu faterion munud olaf.
3.8
Yn union cyn cychwyn y cyfrif, dylai’r Swyddog Canlyniadau Gweithredol wneud cyhoeddiad i’r asiantiaid, ymgeiswyr, asiantiaid cyfrif, arsyllwyr a’r cyfryngau sy’n bresennol, yn amlinellu sut fydd y cyfrif yn cael ei gynnal a sut fyddan nhw’n derbyn adroddiadau ar ddatblygiad.  Mae cyhoeddiadau parhaus yn bwysig iawn i dryloywder y broses gyfan. 
Cam 2 – Derbyn blychau pleidleisio, cyfrifon papurau pleidleisio, pleidleisiau post a deunydd cysylltiedig, yn cynnwys dilysu papurau pleidleisio heb eu defnyddio.  
3.9
Mae’r goruchwyliwr blwch pleidleisio a’r aelodau o’u tîm yn gyfrifol am gofrestru pob blwch pleidleisio sy’n cael eu derbyn.  Mae dogfen ar gyfer cofrestru blwch pleidleisio wedi’i hatodi yn Atodiad ‘DD’ sy’n darparu colofn (√) ar gyfer pob eitem sydd eu hangen gan y Swyddog Llywyddu.  Yn ogystal, mae’r ffurflen yn cynnwys manylion o gyfeiriad yr orsaf bleidleisio ac mae colofn arni i nodi rhif ffôn symudol pob Swyddog Llywyddu. Wrth gwrs, gall yr holl fanylion hyn gael eu hargraffu cyn diwrnod yr etholiad, fydd yn sicrhau bod y Swyddog Canlyniadau Gweithredol wedi’u hysbysu’n llwyr o enwau a manylion cyswllt y swyddogion llywyddu rhag ofn bod unrhyw broblemau.  Gall y tîm yma hefyd wirio arithmetig sylfaenol y cyfrifon papurau pleidleisio cyn iddynt gael eu hanfon i’r staff cyfrifeg cyn dechrau’r cyfrif.  Bydd cwblhau’r ddogfen hon, wrth gwrs, yn dystiolaeth y derbyniwyd yr holl flychau pleidleisio a bod eu cynnwys wedi cael eu cyfrif.
3.10
Dylai tîm ar wahân ddelio gyda dilysu papurau pleidleisio sydd heb eu defnyddio.  Mae hyn yn ofyniad cyfreithiol, sy’n cynnwys agor y pecynnau priodol sydd wedi’u selio sy’n cael eu dosbarthu gan bob Swyddog Llywyddu i ganfod nifer y papurau pleidleisio sydd heb gael eu defnyddio.  Mae’n rhaid i’r staff cyfrifeg gynnwys nifer y papurau pleidleisio sydd heb eu defnyddio yn y datganiad dilysu.
3.11
Gall y sesiwn olaf ar gyfer agor pleidleisiau drwy’r post gael ei chynnal yn lleoliad y cyfrif neu yn adeiladau’r Swyddog Canlyniadau Gweithredol.  Beth bynnag y trefniadau, sy’n cynnwys cydweddu datganiadau pleidleisiau drwy’r post a phapurau pleidleisio sydd wedi’u gwrthod dros dro, bydd angen sicrhau bod digon o adnoddau ar gael ar gyfer y sesiwn agor olaf hon, fel na fydd hynny’n peri oedi wrth gwblhau’r cam dilysu y cyfeirir ato isod. 
3.12
Os fydd y cyfrif yn cael ei gynnal y diwrnod ar ôl yr etholiad, mae’n rhaid i’r blychau pleidleisio, gan gynnwys y blychau pleidleisio drwy’r post, gael eu selio a’u cadw’n ddiogel dros nos.  Dylai’r Swyddog Canlyniadau Gweithredol fod yn hapus gyda’r dull storio, a’i fod ef/bod hi wedi cymryd y camau digonol i gadw’r papurau pleidleisio’n ddiogel fel nad yw’n bosib i neb ymyrryd â nhw. Dylai’r trefniadau diogelwch gael eu trafod gyda’r heddlu, a dylent gynnwys hefyd unrhyw arbenigwyr diogelwch eraill a allai fod yn berthnasol. 
Cam 3 – Dilysu cyfrifon papurau pleidleisio a’r blychau pleidleisio 
3.13
Y swyddogion cyfrifeg sy’n cymryd y cyfrifoldeb am roi’r ffigyrau o’r cyfrifon papurau pleidleisio ar y datganiad dilysu.  Ar yr un pryd, dylai’r goruchwylwyr bwrdd ddyrannu blychau pleidleisio i’w cynorthwywyr cyfrif i gyfrif y papurau pleidleisio wyneb i fyny, a chofnodi cyfanswm nifer y papurau pleidleisio ar gerdyn cofnodi blwch pleidleisio. Dylai’r cerdyn yma nodi rhif/llythrennau unigryw'r blwch pleidleisio’n glir, a rhoi lle i roi cyfanswm nifer y papurau pleidleisio a ddarganfuwyd yn y blwch pleidleisio, a hefyd, lle i ailgyfrif am yr 2il a’r 3ydd gwaith os bydd angen.  Yna bydd y swyddogion cyfrifeg yn cymharu’r cyfanswm gyda’r ffigyrau a gyflwynwyd yn natganiad dilysu cyfrifon y papurau pleidleisio.  Os yw’r ffigyrau’r un fath, caiff y papurau pleidleisio eu tynnu oddi ar fwrdd y cynorthwywyr cyfrif a’u rhoi ar fyrddau yng nghanol y cyfrif neu fel arall, fel mae lle yn caniatáu. Fodd bynnag, mae’n rhaid i’r papurau pleidleisio hyn gael eu cadw mewn lle sy’n weladwy i bawb sy’n arsylwi’r cyfrif, er mwyn sicrhau tryloywder y broses.
3.14
Unwaith bod pob blwch pleidleisio, yn cynnwys y blychau pleidleisio drwy’r post sy’n cynnwys y rhai hynny a ddosbarthwyd i’r gorsafoedd pleidleisio yn ystod y dydd wedi cael eu cyfrif, dylid cwblhau’r datganiad dilysu a nodi nifer y papurau pleidleisio fydd yn mynd i gam nesaf y cyfrif.  Dylai’r datganiad hefyd gynnwys nifer yr etholwyr ar ddiwrnod yr etholiad, er mwyn i’r swyddogion cyfrifeg allu dangos y nifer a bleidleisiodd i’r Swyddog Canlyniadau Gweithredol ac yna’i gyhoeddi. 
A
Gweler enghraifft o ddatganiad dilysu yn Atodiad ‘E’. Os cyfyd anghydfod na ellir ei ddatrys ynghylch cysoni un neu ragor o’r blychau pleidleisio, dylai’r Swyddog Canlyniadau Gweithredol egluro pa gamau sydd wedi cael eu cymryd yn y golofn ‘sylwadau’. Mae’r datganiad yn dangos yn glir cyfanswm nifer y papurau pleidleisio fydd yn mynd ymlaen i gam nesaf y cyfrif. 
3.15
Ar ôl llenwi’r datganiad dilysu, dylai’r swyddogion cyfrifeg benderfynu faint o bapurau pleidleisio ddylai gael eu dyrannu i bob pâr o gynorthwywyr cyfrif ac yna, caiff y ffigyrau hyn eu rhoi ar daflenni cyfrif y tîm (Atodiad ‘F) a’u rhoi i bob un o’r goruchwylwyr bwrdd. 
A
Gweler enghraifft o daflen cyfrif y tîm - Atodiad ‘F’. Yn yr enghraifft hon, mae 500 o bapurau pleidleisio wedi cael eu dyrannu i bob pâr yn nhîm ‘A’ ac mae’r rhif yma wedi cael ei roi yn y rhes top ar y daenlen.
At ddibenion yr enghraifft gyflawn a ddangosir yn y canllaw hwn, tybir bod pob tîm cyfrif yn yr etholaeth wedi derbyn yr un faint o bapurau pleidleisio a’r tîm y mae ei waith papur yn cael ei ddangos yn Atodiad ‘F’. Wrth gwrs, sylweddolir y bydd y niferoedd yn amrywio mewn sefyllfa byw. 
Cam 4 – sortio a chyfrif y pleidleisiau 
3.16
Os, ar ddiwedd y cyfnod dilysu, y bydd y bwndeli o bapurau pleidleisio wedi’u dychwelyd i’r blychau pleidleisio, i gynwysyddion eraill, neu wedi cael eu rhoi ar fwrdd yng nghanol y cyfrif, mae’n bwysig, wrth gwrs, wrth ddyrannu bwndeli i’r cynorthwywyr cyfrif, sicrhau bod y bwndeli’n cynrychioli cymysgedd o fwy nag un blwch neu focs pleidleisio neu gynwysyddion, i gydymffurfio gyda’r ‘rheol cymysgu’, lle mae’n rhaid i bapurau pleidleisio o un blwch pleidleisio gael eu cymysgu gyda phapurau pleidleisio o un blwch arall o leiaf ac mewn achos pleidleisiau drwy’r post, mae'n rhaid i’r rhain gael eu cymysgu gydag un blwch arall o leiaf.
3.17
Wrth i’r goruchwylwyr bwrdd gael eu hysbysu ynghylch nifer y papurau pleidleisio sy’n mynd i gael eu dyrannu i’w timau, dylen nhw wedyn ddewis y nifer gofynnol o fwndeli o le bynnag maen nhw wedi cael eu storio. Mae’n ofnadwy o bwysig bod yr ymarfer yma’n cael ei gynnal gyda gofal a chywirdeb, ac felly, dylid cynnal hyn mewn parau gyda goruchwyliwr bwrdd arall neu gyda Phennaeth yr Etholaeth.  Dylai’r bwndeli gael eu rhoi ar hambwrdd cyn cael eu rhoi i’r cynorthwywyr cyfrif, a dylai’r hambwrdd yma fod yn weladwy drwy’r adeg yn ystod y cam yma o’r cyfrif er mwyn sicrhau tryloywder y weithdrefn. Gallai faint o le sydd ar gael i barau cyfrif gyflwyno sialens o ran cyflawni dull systematig a gweledol o storio a chyfrif papurau pleidleisio.  Yn ddelfrydol, dylai pob pâr o gynorthwywyr cyfrif gael hambwrdd ar gyfer pob ymgeisydd sy’n cael ei roi/rhoi ar eu bwrdd, a hambwrdd arall ‘i ddyfarnu’ unrhyw bapurau pleidleisio amheus. Fodd bynnag, mae hyn yn rhywbeth fydd angen ei ystyried yn fanwl fel rhan o’r broses o ddatblygu’r gosodiad ar gyfer lleoliad y cyfrif, ac mae posibiliad y bydd angen ailfeddwl cyn y cyfrif unwaith y ceir syniad o niferoedd yr ymgeiswyr sy’n sefyll yn yr etholaeth. 
3.18
Ynghyd â’u dyraniad o bapurau pleidleisio, mae’r cynorthwywyr cyfrif yn derbyn taflen gyfrif hefyd (gweler Atodiad ‘FF’).
3.19
Dylai’r cynorthwywyr cyfrif sortio eu papurau pleidleisio yn ôl ymgeisydd, gan osod unrhyw bapurau ‘i’w dyfarnu’ i un ochr os yw bwriad y pleidleisiwr yn amheus neu’n aneglur.   Cyn i’r cynorthwywyr cyfrif gychwyn cyfri’r pleidleisiau ar gyfer pob ymgeisydd, dylent gyfrif nifer y papurau sydd angen eu dyfarnu, rhoi’r ffigwr ar daflen cyfrif eu tîm, ac anfon yr hambwrdd ymlaen i’r goruchwylwyr bwrdd, fydd yn rhoi'r un rhif ar daflen dyfarnu’r tîm - Atodiad ‘G’. Bydd y ffurflen hon, Atodiad ‘G’, ynghyd â’r papurau i’w dyfarnu, yn aros gyda’r goruchwylwyr bwrdd nes bod yr holl barau yn y tîm wedi gorffen sortio’r papurau pleidleisio, a bod yr holl bapurau pleidleisio sydd angen cael eu dyfarnu wedi cael eu canfod gan bob tîm.
A
Gweler enghraifft o daflen dyfarnu– Atodiad ‘G’, lle mae cyfanswm o 122 o bapurau pleidleisio amheus wedi cael eu canfod ar gyfer Tîm A, sy’n dangos nifer y mae pob pâr yn Nhîm ‘A’ wedi’u nodi ar daflen cyfrif eu tîm – gweler taflen gyfrif Tîm A yn Atodiad ‘FF’.
3.20
Wrth i bapurau ymgeiswyr gael eu cyfrif i fwndeli, dylai cerdyn ‘pennawd’ lliw gael ei roi ar ben pob bwndel (gan ddefnyddio lliwiau’r blaid ar gyfer prif ymgeiswyr y blaid a chynllun lliw a gytunwyd arno ar gyfer ymgeiswyr annibynnol).  Mae’r dull yma’n darparu dangosydd gweledol defnyddiol i ymgeiswyr, asiantiaid ac arsyllwyr.  Unwaith bod yr holl bapurau pleidleisio a ddyrannwyd wedi cael eu cyfrif, mae’r cyfanswm ar gyfer pob ymgeisydd yn cael eu rhoi gan bob pâr cyfrif ar daflen cyfrif eu tîm - Atodiad ‘FF’.
A
Gweler enghraifft o daflen cyfrif y tîm– Atodiad ‘FF’, lle mae Tîm A, pâr 1 wedi cyfrif 499 o bleidleisiau allan o gyfanswm o 500 a ddyrannwyd, lle y trosglwyddwyd 18 i’r goruchwyliwr bwrdd fel rhai oedd angen eu dyfarnu.
3.21
Bydd y swyddog cyfrifeg yn cymharu cyfanswm y cynorthwywyr cyfrif gyda thaflen rheoli cofnod y cyfrif i bennu cywirdeb y cyfrif.  Ar y cam hwn, dylai’r Swyddog Canlyniadau Gweithredol ddisgwyl i’r parau i gofnodi’r union ‘gyfateb’ gyda’r niferoedd a ddyrannwyd.  Os oes unrhyw wall, dylid gofyn i’r pâr o gynorthwywyr cyfrif i ailgyfrif eu bwndeli a rhoi’r ffigyrau yn 2il golofn y cyfrif.  Os yw’r ail gyfrif yn cadarnhau nifer y cyfrif cyntaf fel y dangosir ar yr enghraifft, efallai y bydd angen cyfrif am y trydydd tro gan y gellid tybio y cafwyd camgymeriad o gam cyntaf y cyfrif h.y. yn y dilysiad.
3.22
Wrth i bob pâr o gynorthwywyr cyfrif gwblhau eu tasgau, bydd taflen gyfrif eu tîm, Atodiad ‘FF’, yn cael ei hanfon i’r swyddog cyfrifeg fydd yn trosglwyddo’r ffigyrau ar gyfer pob ymgeisydd ar daflen rheoli cofnod y cyfrif.
A
Gweler enghraifft o daflen rheoli cofnod y cyfrif – Atodiad ‘F’, lle mae’r holl ganlyniadau o bob un o’r 5 pâr o gynorthwywyr cyfrif yn Nhîm A wedi cael eu nodi. 
3.23
Yn ystod y broses o gyfrif pleidleisiau ar gyfer pob ymgeisydd, dylai’r goruchwylwyr cyfrif weithio gyda’r Swyddog Canlyniadau Gweithredol, drwy ymgynghoriad â’r asiantiaid ac ymgeiswyr, i ddyfarnu pleidleisiau amheus. 
Cam 5 – Dyfarnu
3.24
Wrth i bob papur pleidleisio amheus gael eu dyfarnu, mae’n rhaid llenwi Atodiad ‘G’ i ddarparu cofnod o benderfyniadau’r Swyddog Canlyniadau Gweithredol. Yna, caiff y ffurflen hon ei hanfon ymlaen i’r swyddog cyfrifeg i’w nodi ar daflen rheoli cofnod y cyfrif (Atodiad ‘F’). 
A
Gweler Atodiad  ‘F’ - mae’r ffurflen wedi cael ei llenwi i Dîm A i nodi nifer y pleidleisiau a ddyfarnwyd yn dda a’r nifer a wrthodwyd.
3.25 
Ar ôl i bob tîm orffen dyfarnu papurau pleidleisio, mae’n rhaid i’r Swyddog Canlyniadau Gweithredol selio’r papurau pleidleisio a wrthodwyd mewn amlenni sydd wedi’u marcio’n unol â’r categorïau gwrthod.
Ychwanegir y papurau pleidleisio a archwiliwyd ac a gafwyd yn ddilys ac a nodir yn Atodiad ‘G’ at gyfanswm yr ymgeisydd, ond fe’u cedwir ar fwrdd y Swyddog Canlyniadau Gweithredol ar hambyrddau gwahanol ar gyfer pob ymgeisydd yn ôl enw.  Dylai’r papurau pleidleisio hyn aros ar y bwrdd nes diwedd y cyfrif, ac ni ddylent gael eu hail-ddyfarnu fel rhan o unrhyw broses o ailgyfrif.  
Cam 6 – Crynhoi canlyniadau dros dro, ymgynghori ac ailgyfrif 
3.26
Ar ôl i bob pâr o gynorthwywyr cyfrif orffen sortio a chyfrif ar gyfer pob ymgeisydd, mae’r swyddog cyfrifeg yn rhoi’r cyfanswm o daflenni’r tîm cyfrif (Atodiad ‘FF’) ar daflen rheoli cofnod y cyfrif (Atodiad ‘F’), ynghyd â chanlyniad y broses o ddyfarnu papurau pleidleisio amheus (fel y llenwyd yn Atodiad ‘G’).
A
Gweler enghraifft o daflen rheoli cofnod y cyfrif wedi’i llenwi ar gyfer Tîm A - Atodiad ‘F’.  Mae’r daflen hon yn canfod cyfanswm y pleidleisiau a fwriwyd ar gyfer pob ymgeisydd fel y cyfrifwyd gan bob pâr yn Nhîm A ac hefyd, canlyniad dyfarnu’r 122 o’r papurau pleidleisio amheus, fel y cofnodwyd yn Atodiad ‘G’.
3.27
Ar ôl i bob tîm orffen cyfrif, mae’r ffigyrau o daflenni rheoli cofnod y cyfrif y tîm (Atodiad ‘F’) yn cael eu trosglwyddo i’r datganiad o grynodeb y cyfrif (Atodiad NG).
a

Gweler enghraifft o ddatganiad o gofnod y cyfrif- Atodiad ‘NG’, sy’n cynnwys y ffigyrau o Dîm ‘A’ fel enghraifft.  Mae’r ffurflen hon yn rhoi crynodeb o daflen rheoli cofnod y cyfrif o bob tîm, yn rhoi crynodebau o’r holl bleidleisiau a fwriwyd ar gyfer pob ymgeisydd a chyfanswm nifer y papurau pleidleisio a wrthodwyd.
3. 28
Mae datganiad o grynodeb y cyfrif ynghyd â’r holl ffurflenni eraill sydd wedi’u llenwi, yn rhoi trywydd archwilio cyflawn o’r dull o gynnal y cyfrif i’r Swyddog Canlyniadau Gweithredol.  Dylai unrhyw wallau fod wedi cael eu darganfod o fewn strwythur cyfrif y tîm a’u cywiro fel rhan o’r broses cyfrif.
3.29
Unwaith bod y Swyddog Canlyniadau Gweithredol wedi arolygu’r datganiad o grynodeb y cyfrif, a’i fod ef/hi yn teimlo’n hyderus ynghylch cywirdeb y cyfrif, bydd angen i’r goruchwylwyr bwrdd symud y bwndeli o bapurau pleidleisio i fyrddau yng nghanol y cyfrif a’u stacio nhw wrth ymyl ymgeisydd. Dylen nhw hefyd edrych drwy bob bwndel i sicrhau mai dim ond papurau pleidleisio ar gyfer yr ymgeisydd cywir maen nhw’n gynnwys, a dylid gwneud hyn o flaen unrhyw ymgeiswyr ac asiantiaid i’w galluogi nhw i fod yn hapus bod y pleidleisiau wedi cael eu casglu’n gywir.  
3.30
Ar y pwynt yma, dylai’r Swyddog Canlyniadau Gweithredol ddangos taflenni cyfrif y tîm a thaflen crynodeb o’r cyfrif i’r asiantiaid etholiad. 
3.31
Os yw’r canlyniad yn ofnadwy o agos, neu os oes posibiliad y gallai un neu fwy o ymgeiswyr fod mewn perygl o golli eu hernes, gallai’r Swyddog Canlyniadau Gweithredol roi pwysau i ailgyfrif y pleidleisiau. Os yw’r Swyddog Canlyniadau Gweithredol yn meddwl bod y cais yn un rhesymol, bydd angen ailgyfrif. 
Ailgyfrif y pleidleisiau
3.32
Cyn cychwyn ailgyfrif y pleidleisiau, dylai’r Swyddog Canlyniadau Gweithredol hysbysu’r holl ymgeiswyr ac asiantiaid ac eraill sy’n bresennol ynghylch y bwriad i ailgyfrif. 
3.33
Ni ddylai’r papurau pleidleisio a wrthodwyd yn y cyfrif cyntaf, o dan unrhyw amgylchiadau, gael eu hailgyfrif.  Fel rhan o’r broses ailgyfrif, ni ddylid ail-ddyfarnu unrhyw bapur pleidleisio a ddyfarnwyd yn ddilys yn y cyfrif cyntaf.
3.34
Dylai ffurflenni’r cyfrif cyntaf gael eu rhoi mewn ffolder a dylai set newydd o ffurflenni cyfrif, â’r pennawd ‘ailgyfrif 1af’, gael ei lenwi. 
3.35
Ar ôl gorffen ailgyfrif, dylai’r Swyddog Canlyniadau Gweithredol fod mewn sefyllfa i gymharu’r datganiad o grynodeb y cyfrif o’r cyfrif gwreiddiol (Atodiad ‘NG’) gydag un yr ailgyfrif cyn symud ymlaen i gysylltu gyda’r ymgeiswyr ac asiantiaid ynghylch y canlyniad dros dro.
3.36
Mewn amgylchiadau penodol, efallai bydd angen cynnal mwy nag un ailgyfrif, yn enwedig os yw’r canlyniadau yn dal i fod yn agos iawn neu os oes gwahaniaeth amlwg rhwng y cyfrif cyntaf a’r ail gyfrif. Y Swyddog Canlyniadau Gweithredol fydd yn penderfynu os oes angen ailgyfrif neu beidio.
Cam 7 – Datgan canlyniadau
3.37
Bydd y swyddog cyfrifeg yn paratoi i gyhoeddi’r canlyniadau ar gyfer y Swyddog Canlyniadau (Atodiad ‘H’) gan ddefnyddio ‘r ffigyrau o’r datganiad o grynodeb y cyfrif, a bydd hefyd yn cynnwys cyfanswm nifer y pleidleisiau a wrthodwyd fesul categori fel y canfuwyd ar ffurflenni dyfarnu’r tîm. 
A
Gweler enghraifft o’r templed cyhoeddi canlyniadau - Atodiad ‘L’, wedi’i gwblhau drwy gyfeirio at ddogfennau gwreiddiol y datganiad o grynodeb y cyfrif (Atodiad NG) a ffurflenni’r tîm dyfarnu (Atodiad‘G’), gan nodi’r pleidleisiau a wrthodwyd ym mhob categori
3.38
Dylid cwblhau’r datganiad ffurfiol o’r canlyniad yn union ar ôl y cyhoeddiad, a’i ddosbarthu i ymgeiswyr, asiantiaid a budd-ddeiliaid eraill.

